
А. Бизнеске этика керек пе?
          Қазақстан Республикасы тек экономикасы жағынан ғана емес, сонымен бірге әлеуметтік және тұлғалық өмірдің барлық салаларында өзгермелі қоғамды басынан өткізіп, инновациялық қоғам құрып жатқаны белгілі. Өзгермелі қоғамда дәстүрлі реттеу нормалары қайта қаралып, олардың орнына апробациядан, тәжірибелік тексеруден толық өтпеген жаңа құндылықтар ұсынылады.  Олардың көпшілігі, бұрыңғы дәстүрмен байланысы аз, басқа мәдениеттерден алынған үлгі-модельдер екендігіне көз жеткізуге мүмкіндік бар. Дәстүр мен жаңадан пайда болған үрдістердің үйлесімсіздігі кейбір жағдайларда аномияны, яғни нормасыздық, заңсыздық жағдайын қалыптастыруы мүмкін. Сондықтан, дәстүрлі қоғамның рухани тетіктері мен олардың өзгермелі қоғамдағы ерекшеліктерін қарастыру оқу-ағарту жағынан да, тәрбиелік тұрғыдан да өзекті мәселе болып табылады. 

         Адамдық қарым-қатынастарды реттеу нормаларын ақиқатқа жақын, дұрыс және толығырақ зерттеу үшін этика мен психологияны мәдениеттанумен үйлесімді қарастыру қажет. Өйткені, мәдениет адамдық болмыс тәсілі ретінде өзінің тұтастығын және әмбебаптылығын дәлелдеуге мүмкіндік береді және осы тұтастық тұрғысынан әдептік нормаларды айшықтап отырады. Адамзат мәдениетiнiң алға жылжуы адамның рухани дамуымен байланысты. Аталмыш адамгершiлiк қағидасының мазмұны сенiм, адамға деген махаббат пен сыйластық, жеке тұлғаны кемсiтудiң барлық түрiмен күресуден көрiнедi. Бүгiнгi күнi iзгiлiктi, рухани дамыған адам болу дегенiмiз - адамды жеке тұлға ретiнде тану, абырой, ар-намысын құрметтеу. Iзгiлiк - жоғары мәдениет пен бiлiмдi, сөз бен iстiң бiрлiгiн талап ететiн, немқұрайлылықпен күресетiн белсендi өмiрлiк ұстаным. Адам қандай құндылықтар жүйесiн ұстанады, ненi мақсат етiп, неге талаптанады деген сұрақтарды анықтау да өзектi. Денсаулық, махаббат, сұлулық, бiлiм, сүйiктi жұмыс сияқты құндылықтар қай дәуiрде болмасын маңызын жоғалтқан емес. Адамгершілік іс жүзінде адамдар арасындағы барлық қарым-атынастарды, олардың мемлекет пен қоғамға қатынасын қамтиды. 
       Адамның күнделікті өміріне мемлекет пен қоғамның қойған талаптары нормалары оның ішкі сеніміне айналып, сезімдерін басқарады, оның үйреншікті әдетіне ауысады. Қоғамдық мораль қоғамдық және мемлекеттік құрылымның одан әрі бекітілуіне жәрдемдеседі, белсенді тұлғаны қалыптастырады. Сонымен, тұрақты моральдық тәртіпті ұстап тұру үшін ақыл-ойға барынша қысым көрсетуді бірде әлсіз, бірде наразы түрде талап ететін ескі жүйені алмастыру үшін, дәл осы адамгершіліктің салтанат құруы мақсатында, жағымды ойлаудың жалпыға ортақ басымдылығына жету үшін бүгінде қызу жұмыс істеу қажет. Енді жаңа этика мен психология ғана біздің әртүрлі мұқтаждықтарымызға қатысты, құмарлықтардың тегеурініне қалқан болуға шынайы қабілетті терең және әрекетшіл көзқарастарды бекіте алады. Оның адамзатқа көзқарастарына сәйкес, қазір біздің тегіміз ие болған орасан зор тәжірибеге сүйенген теріске шағарылмайтын дәлелдемелер әрбір қылыққа, әрбір себепке және әрбір бейім немесе қоғамдық шынайы ықпалды дәл анықтай алады. 

      Бакалаврды біртұтас және жан-жақты тұлға ретінде қалыптастыруда  олардың өзіндік қабілеттері мен табиғи қасиеттерін барынша дамытатын, өркениеттілік құндылықтарға негізделген білімді бойларына сіңіріп, заман ағымына байланысты материалдық және рухани байлықтардың түбегейлі өзгеруін ой елегінен өткізе отырып, рухани-адамгершілік, мәдени-құндылықтық болмыстарын байытуда және өзіндік рухани жетілу жолдарын қалыптастыруда оқытылатын басқа пәндер арасында осы  пәннің алатын орны ерекше: 

        - Мәдениеттің көптеген анықтамалары, түсіндірмелері, суреттемелерінің арасында оны қоршаған табиғи және әлеуметтік орта мен адамныі қарым-қатынасын ретке келтіретін әмбебапты тетік ретінде айқындау ХХ ғасырда қалыптасқан өркениеттілік ұстанымының маңызды белгісіне жатады. Адамдық қарым-қатынастардың нормативтік негіздері әдеп пен құқықтан құрайтынын атап өтуге болады. 

         -  Адамдық ынтымақтастықтың кеңейтілген тәртібінде (күш көрсетуге негізделмеген мәдениетте) әдептік және құқықтық нормалардың төмендегідей ортақ белгілері бар: 1) әдеп – еркіндік өрісі, құқық - еркіндік ережесі 2) императивтер; 3) әмбебаптық; 4) құндылықтар; 5) жақсылықты кеңейту және жамандықты шектеу.  Әдептік және құқықтық нормалардығ айырмашылығы: 1) құқық мемлекеттік тарапынан рәсімделген, әдептің жүзеге асуын қоғамдық пікір бақылайды; 2)  әдеп абсолютті, құқық-шектеулі; 3) әдеп мәжбүр етуді ақтамаса, құқық күш көрсетудің кейбір түрлерін заң арқылы айқындайды.

 -  Шығыста мәдениет өзінің түрлі құрастырушы салаларының үндестілігінде, күрделенген жан-жақтылығында ғана дамиды, ол белгілі бір стандартқа, күшпен танылған ұстанымға бағынбайды. Оның негізгі буындарына «маариф» (білімділік) және «адаб»  (мораль) жатады және оның мақсаты «камиль-аль инсаниййа» болады. Орта ғасырлардағы мұсылмандық Ренессанс аясында араб, иран, түркі және шығыс эллинизмінің тамаша синкретті бірігуінен, бір-бірімен қабысып, дамуынан бұрын-соңды болмаған ерекше сипаттағы мәдениет дамыды.   

- Әдебтің орта ғасырлық мұсылмандық Шығыста рухани, қоғамдық, интеллектуалдық қызметі латын «гуманитасымен» бірдей болған. Сонда ол қалалық, жетілген мәдениетті, әдептің құндылығын көрсеткен, ол өзі әдептіліктің, білімділіктің үлгісі болған. Алғашқыда «адаб» гуманистік білімділікті» үлгісі болатын. Өзге елдердің мәдениетімен байланысы «адабтың» мазмұнын кеңейтті, гуманизмнің универсалдық формасының белгісі ретінде арабтықтан өзге мәдениетке бастады. «Адаб», «маарифат», эллиндандырылған ежелгі философияның жиынтығынан араб тілдес философия туындады. Оның аса ірі өкілі әль-Фараби мәдениеттің типологиясымен шұғылданған («Қайырымды қала тұрғындарының көзқарастары»). Көрсетілген төрт «қала» мәдениеттің төрт саласы болып табылады. 

              -. Қазақ дәстүрлі әдептік мәдениетінде  әдептік және басқа да нормалар ажыратылмаған синкреттік түрде әрекет етеді. Олардың мәдени негіздеріне жататыны: ауызекі ақпараттық қатынастағы сөздің құдіреттілігі мен сөзге тоқтау, қауымдық (ру, тайпалық) мүдделердің үстемдік етуі геронтократип пен генотиптік әлеуметтік құрылым, ғарыштылық пен табиғатты қастерлеу, еріктілік пен еркіндік, туысқандық қатынастар мен ынтымақтастық  және т.т.

        -     Қазақтың кәдімгі дәстүрлі әдебінің қайнарларына  номадалық шаруашылық-мәдени типте қалыптасқан реттеу тетіктері, мұсылмандық адаб пен шариғат қағидалары, Шыңғыс хан құрған әмбебапты көшпелі мемлекеттегі «Жаса» түзімдері, хандық дәуіріндегі ақын-жыраулар мен билер төрелігіндегі адамгершілік құндылықтары билікті» номадалық салттағы бөлінуі жатады.

     -  Қазiргi ғылым дамуы ерекшелiктерiнiң бiрi өзiнiң дүниетанымдық қайнар бұлағына айналып келуi, адамға «қайтып оралуы». Адамзат мәдениетi тарихында ешқашан өшпеген iзгiлiк дәстүрiнiң қайта өрлеуi өмiрдiң өзi қойып отырған талапқа айналды. Өркениеттi қоғамның жетекшi идеясы, оның адамгершiлiк мәнi-адамға болмыстың ең жоғары құндылығы ретiнде қарап, көңiл бөлудi орнықтыру, қоғам мен жеке тұлғаның үйлесiмдi рухани дамуына жағдай жасау.

. 
Ә. «Этика және бизнес мәдениеті»  курсының ерекшеліктері

Арнаулы білім беретін пән ретінде «Этика және бизнес мәдениеті»  курсының ХХ1 ғасырдың білікті, білімді,  мәдениетті адамын қалыптастыруда маңызды рөл атқарады.  Этика мен мәдениаралық құзіреттерді  оқып-білу үшін білім алушы жоғары мектеп қабырғасында-ақ жаратылыстану мен әлеуметтік-гуманитарлық пәндердің негіздерін игеруі қажет.  Егер біз әдепті ұрпақты  рационалды пайымдалған моральмен байланыстырсақ, онда ол іскерлік қарым-қатынастың реттеушілік қызметімен айқындалады. 
        Пререквизиттері.  Бұл бағдарлама елімізде қабылданған «Білім туралы» Заңға, «Қазақстан Республикасында  2011-2020  жылдары білім беруді дамыту туралы мемлекеттік бағдарламасына», «Ұзақ жылдарға арналған Қазақстан Республикасында білім беруді дамытудың  мемлекеттік бағдарламасына»,  Қазақстан Республикасы Үкіметінің Қаулысымен 2012 жылы 23 тамызда бекітілген,  «Білім берудің мемлекеттік жалпыға бірдей міндетті стандартына» сәйкес орындалды.  
«Этика және бизнес мәдениеті» »  пәнінің мақсаты  –  білім алушыны  этикалық және мәдени құндылықтар негізінде жоғары адами қарым-қатынастарға баулу. 
Бакалавр  білуі керек: 

· этиканың тарихы мен теориясын;

· этикалық ойлаудың әлемдік үлгілерін;

· қазақ этикасының тарихы мен құндылықтарын;

· бизнес мәдениетінің негізгі категорияларын;
· бизнестік қарым-қатынас құралдарын;

· бизнес  мәдениеті  заңдылықтарын. 
Бакалавр  жүзеге асыруы керек: 

· гуманитарлық білім саласы ретіндегі этиканың ерекшілігін айқындау;

· тарихи ретроспективада этиканың түпнегізді ұғымдарын, категорияларын, анықтамаларын меңгеру;

· этика мен бизнес мәдениеті бойынша жобалар, ғылыми баяндамалар, эсселер дайындау;

· түрлі әрекет пен қарым-қатынаста  коммуникативтік құралдарды қолдана білу;

· қарым-қатынас мәдениеті негізінде коммуникативтік кері байланысты қалыптастыра білу. 
Бакалавр  дағдылана алуы  керек: 

· моральдық  дағдарыстардың алдын алу, оларды шешу жолдарын таңдау;

· тарихи-этикалық жағдайлар мен үдерістерді талдай білу;
· бизнестегі қиындықтарға нақтылы баға беру, оларды жеке шеше алу; 

· күнделікті өмірде  қарым-қатынас мәдениеті  бойынша білімді қолдана алу.

Пәннің негізгі мазмұнын анықтау. Білім алуға арналған «Этика және бизнес мәдениеті»  пәнінің  мазмұнын таңдау іс-әрекеттік, тұлғалық бағытталған және компетенттік (құзырлық) ұстанымдарға негізделеді. Сонымен бірге осы пәннің мазмұны жалпы адамзаттық құндылықтарға, демократизм, гуманизм мен ғылымилық қағидаларына сүйенеді. Бұл пәнді оқытуда Білім алушының жас ерекшеліктерін ескеріп, озық әдістемелік жетістіктерді жан-жақты пайдалану ұтымды

Семинардың талқылау сұрақтары

1 тақырып. Этика пәні,  оның мақсаты және гуманитарлық білім жүйесіндегі орны 
 Этика – әдеп ілімі ретінде. Әдептің  мәні, қызметтері және ерекшеліктері. Ғылым тарихындағы этика пәнінің өзгерістері. Этика пәнінің зерттеу нысаны  мен құрылымы. Нормативты этика мен мораль, мораль психологиясы, мораль онтологиясы,  моральдық құндылықтардың тарихи қалыптасуы және зерттелуі, этиканың теориялық-әдістемелік  негізі. Этика тілі. Адамзат қоғамындағы мораль функциялары. Этика ғылымының әлеуметтік-философиялық, аксиологиялық, дүниеге көзқарастық жақтары. Этика мен психология. Мораль және құқық. Мораль мен өнер. Мораль және саясат және т.б...

2 тақырып.   Этиканың категориялары мен ұстанымдары. 
      Жақсылық пен жамандық. Адам бойындағы жақсылық пен жамандықтың мәңгі арпалысы, жамандықты жақсылыққа жеңгізу – адамгершілік пен имандылықтың басты белгісі. Қайырымдылық пен қатігездік. Әдептілік пен әдепсіздік. Әділдік пен ар-ұят. Ар өлшемі туралы түсінік. Достық, махаббат, бақыт және өмір мәні. Қуаныш пен қайғы. Арман мен мұрат.  Моральдық парыз.    Адамгершілік мәдениеті. Отбасылық қарым-қатынас этикасы.. Этикалық іс-әрекет пен қарым-қатынастың негізгі принциптері мен нормалары. Тұлға әлеуметтенуінің этикалық бағдарламасы. Толеранттылық  гуманистік адамгершіліктің асқақ көрінісі ретінде. Жалпыадамдық және ұлттық құндылықтар. Адам әрекетінің барлық салаларын гуманистік бағалау. 

3 тақырып.  Мәдени қарым-қатынастағы моральдық таңдау. 
      Моральдық таңдау және моральдық ереже.  Әртүрлі дүниетаным жүйесіндегі этиканың орны. Этика ілімінің типологиясы. «Табиғи» этика жүйесі: гедонизм, эвдемонизм, «ақылды өзімшілдік» теориясы, утилитаризм т.б.,  олардың философиялық дүниетанымдағы байланысы. Этикалық діни және философиялық жүйе. Тұлғаның әлеуметтік мінез-құлық типологиясы. Ерік бостандығы және  моральдық жауапкершілік. Адам мінезінің құндылықтарға бейімделуі. Қоғамдық және жеке өзіндік бағалау. Моральдық бағалау және әртүрлі әлеуметтік бағалау. Моральдық пайымдау логикасы. Деонтикалық логика. Ақиқат және құндылық. 
 4 тақырып. Жалпы адамзаттық және ұлттық құндылықтар. 
      Моральдық қылық және оның құрылымы. Өнегелік түсінігі, өнегелік келіспеушілік түрлері. Моральдық таңдау мүмкіншілігін шектейтін психологиялық жағдайлар. Әлеуметтік реттеу жүйесіндегі ережелер.  Моральдық кодекс. Нормативтік этика табиғаты. Моральдық, саяси және құқықтық нормалардың бірлігі мен ерекшеліктері. Мораль және әлеуметтік қозғалыстар. Әлеуметтік үрдістегі саясат және мораль қарама-қарсылықтары. Моральдық бағалау, оның табиғаты мен ерекшеліктері. Моральдық бағалау объектілері – экономика, саясат, құқық, рухани мәдениет, қоғам. 

5 тақырып. Күш көрсетпеу этикасы
Күш көрсетпеу этикасы және лаңкестік. Саяси лаңкестіктің түрлері. Лаңкестік және  революциялық зорлық. Социально-экономические, политические и психологические корни терроризлық зорлық. Лаңкестікті саяси, моральдық және діни бағалау. Әділеттіліктің және гумандылықтың арақатынасы.  Лаңкестік – саясаттың қылмыспен қосылып кетуінің нәтижесі, әсіре фанатизмнің көрінісі. Л.Н. Толстой, М. Ганди және Мартин Лютер Кинг күш көрсетпеу этикасы туралы.   

6 тақырып Толеранттылық әмбебап моральдық құндылық ретінде.
 Қазақ халқының төзімділік құндылықтары. Діни толеранттылық.ъезды лидеров мировых и традиционных религий в Астана қаласындағы  2003, 2006, 2009 және 2012 жылдары өткен дүниежүзілік және дәстүрлі діндер көшбасшыларының басқосулары. Сұхбат және келісімділік. 
7 тақырып. Әдептілік ережелері 
Әдептілік - тәрбиеліліктің белгісі және  қоғамның  адамға қоятын талабынан туатын әр

адамның орындауға тиісті міндеті. Имандылық.  Жүздесу, қоштасу, дәмдес-тұздас болу, бірге жол жүру, бір отбасында өмір сүру, бір–біріне қызмет ету, қызметтес болу, бірге оқып, бірге еңбек ету, ықылас-ілтипат білдіру, жиын той өткізу, ондағы түрлі жастағы адамдардың қарым-қатынасына зер салу, амандасу, сәлемдесу т.б. Сыннан өтіп, тәжірибеде жинақталған негізгі әдеп нормалары. Дұрыстап сәлемдесе білу – тәрбиелілікпен, көргенділіктің белгісі.  Сәлемдесу рәсімдері. Әдептіліктің адамның сырт пішінінен байқалуы. Әдепті адамға көрсетілген қошемет пен құрмет. Үйдегі, көшедегі, қоғамдық жердегі әдептілік көріністері (асхана,  оқу орындары, кинотеатр, дүкен, базар, той, думан, дискотека т.б. жерлердегі сөйлеу, тыңдау әдептері). 
8 тақырып. Этикет және бизнес

Дөрекі сөйлемеу, біреуге айқайламау, ешкімді жәбірлемеу, орынсыз ашуланбау, өз міндетін ұқыпты орындау – тәрбиеліліктің белгісі. Басқаға зиян келтірмеу, шама шарқынша жұртқа пайда тигізу – өмір сүрудің басты мақсаты. Ұл мен қыздың бұл жайындағы ұғым-түсініктерінің өзіндік айырмашылықтары.  Жазбаша және ауызекі дұрыс сөйлеу, қисынды ойлау, басқаның сөзін тыңдай білу – кісілік белгісі. Мінез-құлық, жүріс-тұрыс,  тыныс-тіршілік мәдениеті. Мақсаткерлік пен мақсатсыздық. Жауапкершілдік пен жауапсыздық. Шешендік. Тәртіптік пен ұстамдылық. Дербестік пен иланғыштық. Сабырлылық пен сабырсыздық. Қанағатшылдық пен қанағатсыздық. Нысап. Ақкөңілділік пен тұйықтық. Ұқыптылық пен ұқыпсыздық. Белсенділік пен енжарлық.  Рахат пен азап. Бейнет пен зейнет.  Ант пен серт. Күнә мен кінә. Үлкенді сыйлау, кішіге қамқорлық.  .Білімділік пен білімсіздік.   Өнерлілік пен өнерсіздік. Еңбексүйгіштік пен жалқаулық. Елгезектік пен қатыгездік. Тазалық пен салақтық. Табандылық пен табансыздық. Қарапайымдылық пен кішіпейілділік. Елгезектік. Дербестік. Батылдық.

9 тақырып.  Қазіргі Қазақстан қоғамының  этикалық мәселелері

Қазақ төңкерісіне дейінгі патша заңдарының қазақ әдебіне тигізген кері әсері. Халықтың тәуелсіздігінен айырылып, бодан болуы нәтижесіндегі мінездегі ұнамсыз қасиеттердің көбейе түсуі. Жасқаншақтықтың, «құлдық психологиясының» пайда бола бастауы. Қазақстанға социалистік әдептік күшпен ендірілуі, оның халықтар теңдігін сөз жүзінде жариялағанымен, орталықтың өктемдігінің  нығая түсуі. Социалистік тәртіптің кейбір позитивтік жақтары ( елдің жаппай сауаттануы, мәдениет, ғылым жетістіктері, баспа ісі, театр, радио, теледидар, оқу жүйесінің құрылуы т. б.). Аштықтан қырылу (1932), жазықсыз қудаланудың (1937) нәтижесінде құлдық психологияның сүйекке сіңіп, елдің рухани аза бастауы, қылмыстың көбеюі, маскүнемдіктің жайылуы, қайырымсыздықтың кең тарауы.

10 тақырып Қазіргі Қазақстан қоғамының халықаралық  этикалық ұстындары

 Егемен, тәуелсіз Қазақстанның мемлекеттік идеологиясының өскелең ұрпақты тәрбиелеудегі мақсаты – қазақ халқымен ТМД елдері халықтарының өнегелі әдептерін ұштастырып, имандылыққа негізделген өркениетті әдепті қалыптастыру екендігі. Ата заңдағы адам құқын сақтауды басты міндет етіп қоюдың маңыздылығы. Жаңа әдеп нормаларын қалыптастыру жолында кездесетін қиындықтар. Алыс, жақын шетелдерден жекелеген ұлтымызға жат әдептердің ене бастауы (ішімдікке әуестік, темекі, есірткі қолданудың, рұқсатсыз қару-жарақ қолданудың көбеюі, рэкет пен жезөкшеліктің пайда болуы, жалғыз басты ана, тастанды бала, тірі жетімнің көбеюі, ақшаға, пайдаға құнығу, өнімді еңбектің құны түсуі т.б.). осындай жағдайда қазақ халқына өзінің ата дәстүрлерін сақтап қалудың киындығы, бірақ қажеттілігі. Н. Назарбаев қазақ халқының еңбексүйгіштік дәстүрі туралы. Жалпыға бірдей еңбек қоғамы.

11 тақырып. Биоэтика және қазіргі заман.
Биоэтиканың негізгі халықаралық құжаттары. Клондаудың этикалық мәселелері. Медициналық  генетиканың моральдық мәселелері.  Евгеника: тарихы және қазіргі мәселелері.  Биомедициналық зерттеулер этикасы. Этика және психиатрия. Коммуникация моральдық мәселе ретінде. Интернеттің тұлғаның әдептік санасына әсері. Виртуальдықты этикалық тұрғыдан түсіну.  Компьютерлік этика.  Ақпараттық  этика. Желілер  этикасы. Экологиялық  этика. Табиғат құндылық ретінде.  Эгоцентризм (биоцентризм) ұстанымы. Жер этикасы (О. Леопольд). Тереңдетілген  экология (А. Нэсс). Экологиялық этиканың моральдық қайшылықтары. Байлық және жақсылық. Әділеттілік және қайырымдылық. Достық және махаббат. Махаббаттың түрлері. Эгоизм және альтруизм.  Руханилық және жоғары құндылықтар. 

12 - тақырып. Мәдениаралық қарым-қатынас – адамдардың өзара қабылдауы және түсінуі реттінде

Қазіргі заман психологиясындағы әлеуметтік қабылдау түсінігі. Тұлғааралық қабылдау мазмұны. Адам - объект пен субъект ретінде қабылдануы (тұлға бейнесі, жедел мінездемелер (ым-ишара, жүріс-тұрыс), сырт келбетті сәндеу (киім (стиль, түр-түсі)), әшекейлер, серіктестің психологиялық ақпараттарының көзі. Негізгі құрылымдар және адамды адам ретінде қабылдау әсері: себепті байланыс анықтауыштығы; Теориялық үлгілер мен анықтау барысындағы әдеттегі қателер; Таптаурындар; таптаурынның негізгі түрлері және олардың тұлғааралық дүниетаным барысындағы рөлі. Адамның адамды қабылдаудағы дәлдігі және оны себепші болуының факторлары. Қарым-қатынас барысындағы өзара түсінушілік. Өзара түсінушіліктің негізгі құрылымдары (идентификация және рефлексия). Тұлғааралық аттракция - әлеуметтік қабылдау және оның қызбалықты реттегіші ретінде. Имидж – тұлғааралық аттракция детерминаты ретінде, жеке имиджді қалыптастыру техникасы. Эмфатикалық іс-әрекет техникасы.
13 – тақырып. Мәдениаралық қарым-қатынас – адамдардың өзара әрекетестігі кең мәтінінде

Қарым-қатынас адамдардың өзара әрекеттестігінің контексінде. Өзара әрекеттестік түрлері: ынтымақтастық, конфликт. Өзара әрекеттестік бірлескен іс-әрекеттің бірлігі ретінде. Бірлескен іс-әрекет түрлері. Іскерлік өзара әрекеттің принциптері мен түрлері. Қарым-қатынастағы тұлғаның рөлдік мінез-құлықтары. Әлеуметтік-психологиялық рөл мінез-құлықтың идеалды моделі ретінде (гендерлік рөлдер, топтардың рөлдік құрылымы, топтық өзара әрекет). Өзара әрекет типтерінің жіктелуін талдау (Р.Бейлс, Т.Парсонс, Я.Щепаньская). Өзін таныстыру техникасы мен рөлдерді бөлу түрлері. Тұлғааралық өзара әрекет кеңістігі. 
14- тақырып. Қарым-қатынас өзара әрекет ретінде.
 Трансакция – өзара әрекеттің бірлігі ретінде, оның түрлері мен құрылымы, қарым-қатынас кезеңдері. Іскерлік қарым-қатынастың перцептивті механизмдері: каузалды атрибуция, идентификация, рефлексия, эмпатия. Іскерлік қарым-қатынастағы қабылдау әсерінің рөлі. Тұлғааралық қабылдаудың әсерлері мен қателіктері. Жалған түсініктер мен жаңсақ нанымдар, олардың психологиялық сипаттамалары.

15  – тақырып. Мәдениаралық қарым-қатынас ғылымы мен қарым-қатынас өнері.
Қарым-қатынас принциптері, ережелері мен болжамдары. Шыдамдылық (толеранттылық) қарым-қатынас мәдениетінің жетекші принципі ретінде. Қарым-қатынас үлгілері. Қарым-қатынас міндеттерін шығармашылық тұрғыда орындауда жағдайды ескеру. Тұлғааралық қатынаста жүзеге асатын қарым-қатынас стереотиптері. Жалған түсініктер. Тыңдай алу ғылым мен өнер ретінде.

Семинарға дайындалу мен  Өзіндік жұмыстарды орындаудың талаптары мен шарттары.
      Жоғарғы оқу орнының оқу жоспарына сәйкес, әрбір студент этика пәні бойынша бірнеше өзіндік жұмыстарды жазып өткізуі керек. Өзіндік жұмыстарға арналған тақырыптар екі бөлімде топтастырылған, себебі  жұмыстардың әрқайсысы әр бөлімдегі тақырыптар тізімінен таңдап алынып, бірін-бірі қайталамауы керек. Тақырыптар саны жеткілікті мөлшерде құрастырылған, сондықтан да бір топтағы екі тр бір тақырып бойынша  жұмыс орындауына болмайды. Әрбір бөлімдегі тақырыптар теориялық немесе тарихи кезеңдерді қамтитындықтан тиісті деген әдебиеттердің тізімімен қамтамасыз етілген, дегенмен, соңғы уақыттарда баспадан шыққан жаңа кітаптар тақырыпты ашуға көмектессе, тізімде көрсетілмеген әдебиеттерді де пайдалануға болады.

Студент  тиісті кеңестер алуы қажет: 

1. Таңдап алынған тақырыпты оқытушымен келісу, себебі көрсетілген тақырыптар шеңберінен шығуға студент  мәжбүр болса жетекшімен ақылдасуы қажет.

 2. Керек болған жағдайда ғылыми әдебиеттер, мақалалар туралы кеңес алу.

3. Өзіндік жұмыстардың жоспарын бекіту.

4. Жұмысты жазу және талапқа сай формада көркемдеу.

5. Түсінбеген мәселелер, сұрақтар жайында мағлұмат алу.

6. Өзіндік жұмыстарды  белгіленген мерзімдерде тексеруге беру.

7. Ұстаз тарапынан жасалынған ескертулер мен түзетулерді толықтырып, жұмысты көрсетілген уақытта тапсыру.

 Өзіндік жұмыстардың мазмұны мен формасына мынандай талаптар қойылады: 
      Жұмыс жоспары екі немесе төрт бөлімшнден артық-кем болмауы керек, ерекше бір жағдайда ғана бес бөлімше болуы мүмкін. Жұмыстың мазмұны, әртүрлі монографиялар мен ғылыми мақалаларды оқып-талдаудың нәтижесінде құрылуы керек. Аяқталған өзіндік жұмыстардың мынандай көрсеткіштері болуы қажет: біріншіден, студент зерттеп отырған тақырыбының мәнін, теориясы мен тарихын терең танып-білгендігін көрсету; екіншіден, автор мәдени құбылыстарды талдай отырып, оларды әртүрлі ғалымдар мен ғылыми ағымдар көзқарасы тұрғысынан түсініп, бағалай білу; үшіншіден зерттеп отырған мәдени құбылыстың өзектілігін, оның тарихтағы орны мен қазіргі заманғы маңызын ашып дәлелдеу.

Өзіндік жұмыстарда осы мәселеге қатысы бар деген пікірлер мен концепцияларды атап көрсетіп, олардың авторлары мен жазған еңбектерінің атын атап, тексте келтірілген сілтемелер болса нөмірлеп белгілеп қою қажет. Бір мәселе бойынша көп түрлі пікір қалыптасқан болса, оларды салыстыра отырып, автор өзінің түсінігіне сәйкес келетін біреуін негізге алуға тиіс. Ғылыми жұмыстың құндылығы да, студенттің жеке өзінің пікірінің қалыптасуы және соны айғақты түрде дәлелдей алуымен бағаланады. Мәселенің мәнін ашатын жақтарына назар аудара білу, фактілер мен уәждер арқылы тұжырым жасай алатындығы, жұмыстың деңгейін көтере түседі. Жұмыстың мазмұны логикалық тұрғыдан дұрыс және жасалған жоспарға сәйкес болуы шарт. Жұмыстың құрылымы кіріспе, негізгі бөлім және қорытындыдан тұрады. Кіріспеде, автор, осы семестрлік жұмыстың мақсаты мен мұратын, тақырыбтың өзектілігін атап өтіп, осы мәселеге қатысты әдебиеттерге қысқаша шолу жасайды. Қорытынды бөлімде негізгі тұжырымдар айтылады және солардың нәтижесі ретінде түйіндеме жасалып, семестрлік жұмыс аяқталады. Жұмыстың сыртқы формасына келсек, оның көлемі 8 - 10 компьютерлік қағаз беті шамасынан кем болмауы керек, кіріспе, қорытынды және сыртқы бетін қоспағанда. Жұмыстың әрбір бетінде орын қалдырылып, тараулардың аттары жазылып, сілтемелер бет соңында көрсетілуі қажет. Жұмыстың сыртқы беті ғана машинкада немесе компьютерде теріліп, негізгі мазмұны көрнекті  және түсінікті жазумен, таза және түзетулерсіз қолмен жазылған болуы керек.

